
Datblygiad cymdeithasol 

Dylai’r ffaith bod plant yn cymryd rhan mewn amrywiaeth eang o 
weithgareddau drwy gydol y Cyfnod Sylfaen eu galluogi i ddatblygu’r 
sgiliau priodol i gyfathrebu a meithrin cydberthnasau cadarnhaol ag 
eraill i ddod yn ddysgwyr annibynnol ac yn aelodau o’u cymunedau. 
Dylai datblygiad sgiliau plant fod yn rhan annatod o’r cwricwlwm. 
Wrth iddyn nhw symud drwy’r Cyfnod Sylfaen, dylai plant gael 
cyfleoedd i ddatblygu eu gallu i: 

•	 fod yn ymwybodol o anghenion eraill a’u parchu, i gymryd  
cyfrifoldeb am eu gweithredoedd eu hunain, ynghyd ag ystyried 
canlyniadau geiriau a gweithredoedd iddyn nhw eu hunain ac i 
eraill 

•	 datblygu dealltwriaeth o ddisgwyliadau’r lleoliad/ysgol o ran 
ymddygiad a deall bod rheolau yn hanfodol mewn cymuned 
drefnus 

•	 datblygu dealltwriaeth o’r hyn sy’n deg ac yn annheg (a deall beth 
sy’n dda a drwg yn eu barn nhw) a bod yn barod i gyfaddawdu 

•	 meithrin cydberthnasau a theimlo’n hyderus i chwarae a gweithio 
gyda’i gilydd, gwerthfawrogi ffrindiau a theuluoedd a bod yn 
ofalgar ac yn ystyriol 

•	 datblygu hunanddelwedd gadarnhaol ac ymdeimlad o berthyn 

•	 datblygu agweddau cadarnhaol a dealltwriaeth o bwy ydyn 
nhw yn eu teulu ac o fewn cymunedau gwahanol ynghyd â 
dealltwriaeth o’u hunaniaeth Gymreig eu hunain 

•	 cael profiad o’r arferion, y defodau a’r digwyddiadau gwahanol 
sy’n agweddau pwysig ar y diwylliannau yng Nghymru a dechrau 
datblygu dealltwriaeth ohonyn nhw 

•	 datblygu ymwybyddiaeth o ddiwylliannau gwahanol ac anghenion, 
safbwyntiau a chredoau pobl eraill yn eu diwylliant eu hunain ac 
mewn diwylliannau eraill 

•	 trin pawb o bob cefndir diwylliannol mewn ffordd oddefgar a 
llawn parch, datblygu dealltwriaeth o’r amrywiaeth o rolau y mae 
pobl yn eu chwarae mewn grwpiau a chymunedau gwahanol, a 
dechrau cwestiynu stereoteipio. 

